
Досанов Б. И., Наралиева Р. Т., Тастемирова Г. А. 

ҚАЗАҚ ТІЛІН КӨПТІЛДІ ОРТАДА ШЕТЕЛДІКТЕРГЕ ҮЙРЕТУ БАРЫСЫНДА ИНСАЙТ ТӘСІЛІН 

ПАЙДАЛАНУ ӘДІСІ 

 

Қазақ тілі – еліміздің тәуелсіздігінің тірегі, мәдениетіміз бен әдебиетіміздің өркендеуіне елеулі үлес қосып 

отыр. Қазіргі қазақ тілі – Қазақстан Республикасының мемлекеттік тілі. Қазақстандағы қарым-қатынастың 

басты құралы. Шетелден келіп жатқан адамдар 2000 жылға дейін тек орыс тілін үйренуге құлықты болса, 

қазіргі таңда мемлекеттік тілді үйренуге ынта білдіруде. Мұның нақты дәлелі Әл-Фараби атындағы Қазақ 

ұлтттық университеті ЖОО-ға дейінгі білім беру факультетінің шетелдіктердің тілдік және жалпы білім беру 

мен ЖОО-ға дейінгі дайындық кафедраларында жыл сайын жүздеген шетелдіктер келіп қазақ тілінде білім  

алады. Қазақ тілін шет тілі ретінде оқыту жүйесінде қалыпты дәстүрлі сабақтан тыс инновациялық бағытта 

сабақ ұйымдастыру тіл үйренушілердің пәнге деген қызығушылығын арттырады және тілдік дағдыларын 

қалыптастыруға, оларды тілдік ортаға бейімдеуге өзіндік ықпалын тигізеді. Сан есімді оқыту барысында инсайт 

тәсілін пайдалана отырып оқыту – өте тиімді әдіс. Әуелі «Математика – ғылымдардың атасы» атты тақырыпта 

материалдың лексикалық аспектісін меңгертуге арналған мәтін беріледі. Мысалы, Тілдің негізгі төрт 

аспектілерінің бірі – оқылым дағдысын қалыптастыруға арналған тапсырма. Мәтін ...Өмірден өз орнын таба 

алмай ренжіп жүрген жас жігіт кездейсоқ қарт кісіге жолығып,сәлем береді. Қарт кісі Қызыр баба еді. 

-Қызыр баба, сізден сұрайтын тілегім бар,-деді жас жігіт. 

-Айта ғой,- деді қарт. 

-Таусылмас қазынаға қолым жетіп қуансам деген арманым бар, - деді ол. 

-Тілегің қабыл болады. Бірақ біліп қой, қазына сені іздеп келмейді. Оны өзің іздеп табуың керек. Асықпай 

тыңдап ал. Қазына жетеу. 

Бірінші қазына - білімде, екінші - қазына өнерде, үшінші қазына - тілде, төртінші - қазына диірменде, 

бесінші қазына - саудада, алтыншы - қазына шаруашылық, диқаншылықта, ал жетінші қазына - ит болады. 

Табиғи дарының мен қабілетіңе қарай, өзіңе лайығын таңдап ал. Жігіт өз қабілетіне қарай шаруашылықты, 

диқаншылықты таңдапты. Жігіт еңбектің арқасында бай болыпты, қазыналы болыпты. 

Мәтін бойынша тапсырма. 

1. Мәтінді рөлге бөлініп, мәнерлеп оқыңыздар. 

2. Қарт кісі кім еді? 

3. Қазына нешеу екен? 

4. Мәтінді пайдалана отырып, тапсырманы орындаңдар. 

5. Сәйкесін тауып, сызып көрсетіңіз. 

 
Инсайт әдістемесі бойынша ұсынылған «Домино» дидактикалық тапсырмасы. Жаңа тақырып бойынша 

алған білімін тексеру әдісі тыңдаушылардың креативті ойлау қабілетін дамытуға арналған. 

Тапсырма. Сәйкесін табыңыз! Жеті қазынаның әрқайсысының жанына мағынасы сай келетін сипаттаманы 

тауып, мәнін толықтырыңыз. 

Презентацияны көрсету барысында әрбір слайдқа жеті қазынаның мән-мағынасын ашатын суреттер, 

көріністер беру тыңдаушының ақпаратты қабылдау қабілетін арттырады әрі дүниетанымын кеңейте түседі. 

СИПАТТАМАЛАР. 

Қазақ халқының «Жеті қазынасының» дұрыс жауаптары: 

 

 
Сергіту сәті. Ойлан, тап! Екі көзің не үшін керек? Жақсыларды көру үшін. Екі құлағың не үшін керек? 

Ақыл, кеңес тыңдау үшін. Екі қолың не үшін керек? Елге көмек беру үшін. Екі аяғың не үшін керек? Туған 

жерде жүру үшін!  

Жұмбақтың шешуін тап! 

1. Бір алаша төселген. Екі ауылды жалғайды. Өмірінде еш адам. Оны жинай алмайды. 

2. Бәйтерек атаның төрт ұлы бар. Әр ұлынан үш-үштен немересі бар. Әр немересінен төрт-төрттен 

шөбересі бар. Әр шөбересінен жеті-жетіден шөпшегі бар. Әр шөпшегінен жиырма төрттен неменесі бар? 

3. Бір үйім бар ақ тас. Есігін ешкім таппас. 

4. Үш-төрт қана тісі бар. Шөп көтерер күші бар. 

Жауаптары: Өзен. Жұмбақ есеп. Жұмыртқа. Айыр. 

Уақыт өлшемі. Бір жылда 12 ай бар. Бір айда 30 күн, 4 апта болады. Әр аптада 7 тәуік бар. Әр тәулікте 24 

сағатбар. Ойлан, тап! 

Бір әулетте екі әке, екі ұл, бір немере бар еді. Олардың бәрі бүгін театрға бармақшы болып жиналып жатыр. 

Ал билет - үшеу. Театрдағы қойылым өте қызықты болатын, сондықтан да театрға бәрінің де барғысы келіп тұр. 

Қанекей, сіз тапқырлық көрсетіп, бір ебін тауып, әкелі-балалы жандардың ешбірін ренжітпей бәрін де театрға 

кіргізіп жіберіңізші... 

Жауабы: ата, әке, немере [1,36] 

Қазақ тілі сабағы оқу жұмыс бағдарламасына [2,3] сәйкес тыңдаушыларға тақырыпты меңгерту және реттік 

сан есім туралы білімін қалыптастыру бағытында ұйымдастырылады.  

Сабақтың негізгі міндеттері: Білімдік: АИР тыңдаушыларының сөздік қорын байыту, алған білімдерін нақты 

тілдік жағдаятта қолдана алуға дағдыландыру, тілдің негізгі аспектілері бойынша тақырыпты меңгерту;  

Тәрбиелік: қазақ халқының ұлттық құндылықтарын құрметтеуге баулу; 

Дамытушылық: білім алушылардың коммуникативтік дағдыларын дамыту, осы пәнге деген мәдени-

танымдық қызығушылығын арттыру болатын. 

Сабақтың түрі жаңа білімді қалыптастыруға бағыталады, ал сабақтың формасы: «Инсайт» әдістемесін 

қолданатын және дидактикалық ойын түрлерін пайдаланатын дәстүрден тыс сабақ ретінде ұйымдастырылып, 

қазақ әдебиеті, Қазақстан тарихы, ақпараттық технология, математика, этнопедагогика пәндерімен  пәнаралық 

байланыста құрылып, плакат, презентация, үлестірмелі  материалдар секілді көрнекі құралдар ұсынылады. 

«Ғылымдардың патшасы- математиканың» негізі – сан есімді, оның бір түрі реттік сан есімді өтіледі. Ең 

алдымен ... жалпы білім дәрежесін бақылау жұмысы, қайталау материалдары арқылы анықтап [3,3], 

тыңдаушылардың сан есімді меңгеру деңгейін анықтау мақсатында сабақтың соңында «жаңа сабақтан нені 

білдім?, тағы да нені білгім келеді?» деген сауалнама ұсынылады.  

